
Annotatsiya 

Pedagogika ensiklopediyasida ijodkorlikka quyidagicha ta’rif berilgan: “Ijodkorlik 

– yangilik uchun kurashish, fan-texnikaning eng so’nggi yutuqlarini tahlil qila bilish 

va undan o’zining faoliyatida oыilona foydalanishga erishish, doimo o’z ustida 

ishlash. Ijodkorlik – insonning ongli, ma’lum maqsadga yo’nalgan, harakatchan 

faoliyatidir”.  

Bizning fikrimizcha, ijod – natijasi ob’ektiv yokisub’ektiv ahamiyatga ega bo’lgan, 

yangi, original va yanada takomillashgan moddiy va ma’naviy qadriyatlarning 

yaratilishi, mavjudlarining esa takomillashtirilishiga oid faoliyatdir. Ijodning bir 

qator turlari mavjud. Masalan, ilmiy ijod, badiiy ijod, pedagogik ijod, texnik ijod va 

h.k. Mazkur maqolada sahnalashtirish faoliyati orqali bolalarda ijodkorlik 

qobiliyatini rivojlantirish borasida mulohazalar yuritiladi. 

 

Kalit so‘zlar: Ijodkorlik, sahnalashtirish, qobiliyat, ifodali nutq, teatr madaniyati, 

erkin fikr ragʻbati, jamoaviy harakatlarda faollik 

Mamlakatimizda ta’lim tizimiga davlat siyosati darajasida e‘tibor qaratilmoqda. 

Maktabgacha taʼlim sohasi uzluksiz ta'lim tizimining dastlabki asosiy boʻgʻini 

boʻlishi bilan bir qatorda, bolani keyingi ta'lim tizimiga tayyorlash vazifalari bilan 

muhim ahamiyat kasb etadi. O‘zbekiston Respublikasi Prezidentining 2017-2021 

yillarga Maktabgacha ta’lim tizimini yanada takomillashtirirsh chora-tadbirlari 

to’g’risidagi qarorlarida maktabgacha ta’lim tizimini moddiy- texnika bazasini 

mustahkamlash, maktabgacha ta’lim tashkilotlari tarmog’ini kengaytirish, 

maktabgacha ta’lim tizimini qayta ko‘rib chiqish va yanada takomillashtirish 

vazifalari belgilab berilgan. Bugungi kunga kelib bu ta'lim sohasi davlat siyosati 

darajasigacha koʻtarilishi bejiz emas. Maktabgacha taʼlim sohasiga qaratilayotgan 

eʼtibor avvalgi tizimdan bir muncha farq qilmay qolmaydi. Davlatimiz rahbari 

tomonidan qabul qilingan bir qator qonun, farmon va farmoyishlar Maktabgacha 

Taʼlim tizimini tubdan isloh qilishga yoʻnaltirilganligi ham katta oʻzgarishlardan biri 

hisoblanadi. Oʻzbekiston Respublikasi Prezidentining 2019 yil 8 maydagi PQ-4312 

sonli "Oʻzbekiston Respublikasi Maktabgacha Taʼlim Tizimini 2030 yilgacha 

rivojlantirish konsepsiyasi ", Maktabgacha Taʼlim Vazirligining 2018 yil 18-

iyundagi "Ilk va maktabgacha yoshdagi bolalar rivojlanishiga qoʻyiladigan Davlat 

Talablari  hamda "Ilk Qadam " davlat oʻquv dasturini amalda joriy etilishi kabi ishlar 

bu ta'lim tizimini va bu sohaga doir masala, muammolarni oʻz yechimini topishida 

muhim rol oʻynaydi. Yosh avlodga taʼlim-tarbiya berish maqsadi, jamiyatiz oldida 

dolzarb muammolardan biri hisoblanadi.  

Oʻzbekiston Respublikasi Prezidentining 31.10.2020-yil 07/20/4581/0098 sonli 

"Maktabgacha Taʼlim sohasiga Davlat xususiy sheriklikni yanada rivojlantirish 

chora- tadbirlari toʻgʻrisida"gi qarorida maktabgacha taʼlim sohasida davlat-xususiy 

sheriklikni qoʻllab-quvvatlash orqali: " Maktabgacha Taʼlim Tashkilotlari 

tarmoqlarini yanada kengaytirish hamda bolalarning maktabgacha taʼlimi bilan 

kengroq qamrab olinishini taʼminlash" ustuvor vazifalar etib belgilandi. 

Ushbu ustuvor vazifalar natijasida Maktabgacha taʼlim tashkilotlari tarmoqlari kun 

sayin kengayishi va bu tashkilotlarda bolalarning psixologik, jismoniy, ekologik va 

aqlan rivojlanishi uchun kerakli boʻlgan barcha shart-sharoitlar yaratilmoqda. 

Sahnalashtirish faoliyati bolalarda ifodali nutq, intelektual va badiiy estetik 

tarbiyaning rivojlanishiga bogʻliq boʻlgan koʻpgina pedagogik masalalarni hal etish 

imkonini beradi. Shu bilan bir qatorda u bolada sezgi, his-tuygʻularning namoyon 

boʻlishi bilan farqlanadi. Sahnalashtirish faoliyati bolaning hamkorlikdagi 

faoliyatini tashkil etishda zarur hisoblangan muhim sharoit empatiyaning 

rivojlanishida asosiy vositadir. Empatiyaning asosi insonning emotsional holatini 

uning yuz ifodasi, mazmunli harakatlari va nutqiy qobilyati yordamida bila olishi, 

oʻzini har qanday vaziyatda ham boshqalarning oʻrniga qoʻya olishi hisoblanadi. 

Ta'lim tashkilotlarida olib boriladigan ishlarning tarkibi va usullarining dasturiy 

talabida maxsus, "Bolaning Sahnalashtirish faoliyatida rivojlanishi"  nomli 

boʻlimida aynan quyidagilar qayd etilgan, pedagog: 

-sahnalashtirish faoliyatida bolalarning ijodiy faolligini rivojlantirish uchun shart-

sharoit yaratish(ijrochilik mahoratini ragʻbatlantirish, erkin harakatlarini 

rivojlantirish, mimika vositalarini, harakatlar ifodaliligi va intonatsiyalar yordamida 

improvizatsiyani gavdalantirish) 

-bolalarni teatr madaniyati bilan tanishtirish (teatr moslamalari, teatrning janrlari 

hamda qoʻgʻirchoq teatrining barcha turlari bilan tanishtirish) 

-teatr faoliyatining boshqa faoliyat turlari bilan yagona pedagogik jarayonda oʻzaro 

aloqadorligini izohlab bera olishi lozimligi 

Sahnalashtirish faoliyati ijodkorlik darajasi bu-bolalarning ijodiy jamoasi, har bir 

bolaning imkoniyatlarini namoyon etish darajasi, emotsional va individual 

jihatlarini aks ettira olish kabilarni nazarda tutadi. Sahnalashtirish faoliyatini tashkil 

etishda bir muncha kreativ metodikalardan foydalanish, jamoada ijodiy atmosferani 

paydo boʻlishiga imkon yaratadi. Bolaning ijodiy yondashuvchanligi ortadi, ijodiy 

vazifalar rang-barang tus oladi va pedagogik amaliyotda foydalanishga 

moʻljallanadi. Bolalarning bilimga qiziqishi va emotsional rivojlanishi, ijodiy 

qobiliyatlar koʻlami, individual jihatlari, psixik funksiyalari, bolaning ijobiy 

motivatsiyasi teatr san'atini oʻzlashtirish orqali harakatlar shakillanishida 

belgilangan vazifalar oʻz yechimini topadi. Maktabgacha Taʼlim tashkilotlarida 

bolalarni aktyorlik qobilyatlarini rivojlanishiga qaratilgan dasturlar tuziladi, aynan 

shu dasturlar asosida maktabgacha taʼlim tarbiyalanuvchilarining aktyorlik mahorati 

oʻsib boradi. Teatrlashtirilgan faoliyat yordamida bolalarning artistik mahoratlari 

shakllanib boradi va bu dasturning asosiy maqsadi hisoblanadi. 

Sahnalashtirish faoliyati tashkil etishdagi metod va vazifalar esa:  

-maktabgacha ta'lim tashkiloti tarbiyalanuvchilari sahna asarlari bilan avvalo 

tanishib chiqishi  

-obrazlarni namoyon etish uchun bola yoshini inobatga olinishi 

-ijodkorlik, artistlik koʻnikmalarini shakillanishi 

-bola nutqi, intonatsiyasi ustida ishlash 

-erkin fikr ragʻbati, jamoaviy harakatlarda faollik 

-emotsional holatlarini his eta olish va ushbu hissiyotlarni uygʻotish kabi vazifalar 

maqsad qilib qoʻyilgan.  

